
INLEIDING
1. Oriéntering en hipotesesteliing

Die Koue Oorlogtydperk, sedert die einde van die Tweede Wereldoorlog tot 1990/1991.is
gekenmerk deur ‘n stryd tussen die Ooste, verteenwoordig deur die voormalige Sowjet-Unie
en sy Oos-Europese bondgenote, en die Weste, verteenwoordig deur die Verenigde State
van Amerika (VSA) en sy Wes-Europese en ander bondgenote. Dié twee supermoondhede
was in ‘n deurlopende stryd om wéreldoorheersing gewikkel en het in die proses hulle
invioed op allerlei wyses gebruik om ander state in die wéreld se guns te wen. Op militére
gebied is ander state van wapens voorsien en op ander wyses in streeks- en plaaslike
oorloé deur die supermoondhede gehelp, indien die supermoondhede op een of ander wyse
voordeel sou kon trek uit ‘'n corwinning vir ‘'n sekere faksie of staat in so ‘'n surrogaat oorlog.

Die Koue Oortog is dus gekenmerk deur ‘n wapenwedioop tussen die Ooste en die
Weste om die magsbalans in die wéreld te behou, Hierdie magsbalans is veral deur 'n
strewe na oorheersing ten opsigte van kernwapens en hul afleweringstelsels gekenmerk.
Ontwikkeling op die gebied van chemiese, biologiese en konvensionele wapens het egter
ook onverpoosd voortgegaan.

Ten einde hierdie wapen- en magstryd te probeer temper asook om die wéreld van
totale kernuitwissing te red, is daar gedurende die Koue Oorlog, en daarna, hoofsaaklik
deur tussenkoms van die Verenigde Nasies, gepoog om deur die sluiting van talle
ooreenkomste wapenbeheer en ontwapening oor die hele wéreld toe te pas en te bevorder.
Die volgende hipoteses word met hierdie studie ondersoek:

- Daar kan van die veronderstelling uitgegaan word dat weens die feit dat daar skynbaar
nog geen omvattende studie van wapenbeheer en ontwapening, soos dit na die Koue
Oorlog in Afrika en Suid-Afrika gemanifesteer het gemaak is nie, daar moontiik nie
genoeg navorsingsmateriaal bestaan om so ‘n studie te regverdig nie.

- Weens die feit dat die Koue Oorlog na 45 jaar tot ‘n einde gekom het, kan daar van die
veronderstelling uitgegaan word dat ‘n wéreldkatastrofe tans vergesog is en
wapenbeheer dus van minder belang geword het.

- Die beéindiging van die Koue Qorlog het ‘n positewe inviced op internasionale
veiligheidstoestande gehad.

- Die beéindiging van die Koue Qorlog het ‘n positiewe invioed op die voorkoms van
konflikte in Afrika en daarom op wapenbeheer en ontwapening in Afrika gehad.

- Die beéindiging van die Koue Oortog het ‘n positewe invioed op wapenbeheer en

ontwapening in Suid-Afrika gehad.




Die konsepte van wapenbeheer en ontwapening soos deur twintigste eeuse teoretici
ontwikkel, is gedurende en na die Koue Oorlog toegepas. Daar is dus ook gepoog om die

teorie in die praktyk te toets.

2. Die keuse van die onderwerp

Alhoewel daar al talle artikels en boeke met wapenbeheer en ontwapening as onderwerp
verskyn het, is hierdie onderwerp gekies om spesifiek op wapenbeheer en ontwapening na
die Koue Oorlog, met spesifieke verwysing na Afrika en Suid-Afrika, te fokus. ‘n Bestaande
studie wat spesifiek oor wapenbeheer en ontwapening in Afrika en Suid-Afrika handel en die
hele spektrum van wapens dek, blyk uit hierdie studie nie geredelik beskikbaar te wees nie.
Hierdie studie is ‘'n poging om ‘n bydrae in hierdie opsig te lewer deur bestaande insigte aan
te vul en uit te brei, maar ook om ‘n geheelbeeld van die situasie in Afrika en in Suid-Afrika
daar te stel. Die navorsing vir die studie is tot ‘n groot mate op gepubliseerde werke
gebaseer. Daar is onder andere ook van die volgende bronne gebruik gemaak: artikels in
tydskrifte; VN publikasies en dokumente; SIPRI publikasies; inligting vanat die Suid-
Afrikaanse Departement van Buitelandse Sake verkry; OAE dokumente; nuusbladberigte

en die Internet.

3. Die indeling van die studie

Die tydperke waarop gefokus word is hoofsaaklik vanaf 1960 tot 1991 gedurende die Koue
Qorlog en vanaf 1992 tot 1999 na die Koue Oorlog. Alhoewel die sogenaamde “Berlynse
Muur” reeds in 1989 afgebreek is, het die Sowjet-Unie steeds bestaan. Die Sowjet-Unie het
aan die einde van 1991 eers tot ‘n val gekom, vandaar die uitgangspunt dat 1891 die jaar
was waartydens die Koue Qorlog tot ‘n einde gekom het. Volledigheidshalwe is op 1999 as
die “afsnypunt” vir die na-Koue Oorlogtydperk besluit. Daar sal egter, waar toepaslik, na
gebeure gedurende 2000 en 2001 ook verwys word.
Die indeling van die hoofstukke is soos volg:
In Hoofstuk 1 word aandag gegee aan die konseptuele aspekte van wapenbeheer en
ontwapening. Dié twee terme word omskryf; die aard en benaderings in die toepassing
daarvan word bespreek ; die argumente daarvoor en daarteen; en probleme met die
toepassing daarvan. Daar word ook op die verskille tussen wapenbeheer en ontwapening
gewys, sowel as vertroueskeppende maatreéis en verifikasie van ooreenkomste.

In hoofstuk 2 word die geskiedenis van wapenbeheer en ontwapening bespreek.

Tydsgewys word tydperke soos volg ingedeel: die antieke tydperk; die Middeleeue; die




tydperk 1648-1914; die tussen-oorlogtydperk, 1919-1939; en die Koue Qorlogtydperk, 1945-
1991. Die benaderings wat gedurende die verskillende historiese tydperke gevolg is asook
die tendense ten opsigte van wapenbeheer en ontwapening word ook bespreek.
Ontwapening kan in sekere omstandighede 'n element van ‘n wapenbeheerooreenkoms
wees, maar wapenbeheer kan nooit as ‘n element van ‘n ontwapeningsooreenkoms beskou
word nie. Dié benadering sal deurgaans in hierdie en opvolgende hoofstukke gevolg word.

Hoofstuk 3 handel oor globale wapenbeheer en ontwapening na die Koue Qorlog
(1992-1999). Die beéindiging van die Koue QOorlog het veroorsaak dat die fokus, in
aanvulling tot die militére terrein, ook op ander dimensies, wat ‘n invioed op die
internasionale veiligheidsituasie kan hé, geplaas is. In hierdie hoofstuk word die faktore wat
wapenbeheer en ontwapening na die Koue Oorlog bevorder het sowel as faktore wat dit
nadelig beinvioed het, in oénskou geneem. Die proliferasie van wapens van alie kategorieé
sowel as die belangrikste wapenbeheer- en ontwapeningsooreenkomste wat na die Koue
QOorlog gesluit is, word bespreek.

Hoofstuk 4 handel oor wapenbeheer en ontwapening, soos dit gedurende die Koue
Qorlog in Afrika gemanifesteer het. Die bespreking fokus spesifiek op sub-Sahara Afrika.
Meeste Afrikastate het vanaf 1960 huile onafhanklikheid verkry. Die tydperk waarop dus
veral gekonsentreer word is vanaf 1960 tot 1991.

Twee belangrike aspekte wat ‘n negatiewe invioed op wapenbeheer en ontwapening
in Afrika gehad het en inderwaarheid teenstrydig is met pogings tot wapenbeheer en
ontwapening, is die voorkoms van militére konflikte en die gevolglike vraag na wapens. Die
twee aspekte word ook in hoofstuk 4 bespreek.

Hoofstuk 5 handel oor wapenbeheer en ontwapening in Afrika na die Koue Oorlog.
Met die ineenstorting van die Sowjet-Unie en die Qos-Europese state en die ekonomies
ontwrigtende hereniging van Oos- en Wes-Duitsland, het Afrika tot die besef gekom dat
Westerse hulp in die vorm van kapitaal en tegnologie eerder na die Gemenebes van
Onathanklike State (eertydse Sowjet-Unie) en Oos-Europa gekanaliseer sal word as na
Afrika. Die Westerse moondhede het ook tot ‘n groot mate belangstelling in Afrika verloor as
gevolg van swak regering, swak bestuur en korrupsie wat in vele Afrikastate hoogty gevier
het. Rusiand was in elk geval nie meer instaat om hulp te verleen soos in die verlede nig, en
die Oos-Wes mededinging om uitbreiding van invloedsfere in Afrika was iets van die verlede.
Bykans terselfdertyd het die Suid-Afrikaanse regering hervormings aangekondig wat die
einde van die apartheidsbeleid beteken het en ‘n einde aan die insurgensie-veldtog deur die
ANC in Suid-Afrika sou meebring.

In die lig van hierdie gebeure handel hierdie hoofstuk oor faktore wat wapenbeheer

en ontwapening in Afrika na die Koue Oorlog nadelig beinvioed het asook oor faktore wat




wapenbeheer en ontwapening na die Koue Qorlog bevorder het. Die Verenigde Nasies (VN)
het verskeie inisiatiewe na die Koue Qorlog in Afrika geneem om wapenbeheer en
ontwapening te bevorder. Die proliferasie van teen-personeeimyne en klein en ligte wapens
word bespreek asook wat in Afrika na die Koue Qorlog gedoen is om dit te bekamp.
Afrikastate was ook betrokke by verskeie multilaterale globale wapenbeheer- en
ontwapeningsooreenkomste. Daar word ook Kkortliks aan vertroue- en veiligheidskeppende
maat- reéis in die Afrika konteks aandag gegee.

In hoofstuk 6 word op wapenbeheer en ontwapening gedurende en na die Koue
Qorlog in Suid-Afrika gefokus. Die tydperk wat gedek word is hoofsaaklik vanaf 1960 tot
1999. Alhoewel Suid-Afrika gedurende hierdie tydperk ‘n aantal multilaterale ooreenkomste
onderteken het, was daar gedurende die Koue Qorlog nie werklik sprake van wapenbeheer
en ontwapening deur Suid-Afrika nie. Dit word in hierdie hoofstuk aangetoon dat Suid-Afrika
vanaf die sestigerjare tot in die laat tagtigerjare, weens sy apartheidsbeleid en sy omstrede
administrasie van Suid-Wes Afrika (later Namibi¢) aan twee fronte, naamiik aan die
Angolese grens teen SWAPQ en aan die grense van die sogenaamde frontliniestate in
Suider-Afrika teen die ANC in militére konfiikte betrokke was. Suid-Afrika moes noodwendig
herbewapen. Die VN se wapenembargo’s van 1963 en 1977 het Suid-Afrika gedwing om sy
eie wapens te vervaardig. Die VN boikot van 1984, wat in 1986 verskerp is, was ‘n poging
om te verhoed dat Suid-Afrika buitelandse valuta kon verdien deur wapens uit te voer. In
hierdie hoofstuk word Suid-Afrika se betrokkenheid, teenstrydig met die doelstellings van
wapenbeheer en ontwapening, by die vervaardiging van wapens van grootskaalse
vernietiging, missiele, konvensionele en kleinwapens bespreek. Verder word Suid-Afrika se
radikale verandering in benadering aan die einde van die Koue Qorlog en na die Koue
Qorlog, veral na die 1994 demokratiese verkiesing, ten opsigte van wapenbeheer en
ontwapening beskryf, asook Suid-Afrika se bydraes in hierdie verband op internasionale
viak.
in hoofstuk 7 word ‘n waardeskatting van die studie aangebied en gevolgtrekkings gemaak

of die hipoteses soos in die Inieiding gestel geverifieer kon word.

4. Die metode van ondersoek

Die metode van ondersoek wat gevolg is vir die bestudering van die onderwerp is histories-
beskrywend en analities van aard. Die doel hiermee was om die verskillende wapen-
kategorieé en tydperke af te baken en dan vas te stel tot hoe 'n mate wapenbeheer en
ontwapening globaal, en meer spesifiek op streeks-(Afrika) en nasionale (Suid-Afrika)

vlakke gedurende en na die Koue Qorlog toegepas is. Wapenbeheer en ontwapening 500s




voor en na die Koue Oorlog toegepas word deur analise verder aan die teorie, soos in
hoofstuk 1 uiteengesit, getoets.

Die prosedure wat met die navorsing gevolg is was soos volg: selektering van
boeke, dokumente, tydskrifte, nuusblaaie en publikasies van verskililende aard; dataver-
sameling en bestudering van tekste; data-ontleding ten einde vas te stel watter toepaslik is;
die proses van interpretering van die inligting; toepassing van inligting; evaluasie en die

vorming van gevolgtrekkings.

